
	INSTRUKSIES:

· Hierdie vraestel bestaan uit DRIE afdelings.
–
AFDELING A:
Vraag 1 is VERPLIGTEND.

–
AFDELING B:
Beantwoord enige TWEE vrae uit hierdie afdeling.

–
AFDELING C:
Beantwoord enige DRIE vrae uit hierdie afdeling.

· Moenie meer as SES vrae beantwoord nie.

· Lees die vrae noukeurig deur.  Netheid en sistematiese uiteensetting is ’n vereiste.  Beplan die lengte van jou antwoorde in ooreenstemming met die puntetoekenning.

· Nommer elke vraag ooreenkomstig die nommeringstelsel wat in hierdie vraestel gebruik word.


	


	AFDELING A
	


	VRAAG 1

VERPLIGTEND
	


	Kies die korrekte antwoord en skryf slegs die toepaslike letter teenoor die ooreenstemmende vraagnommer neer.
	


	1.1
Watter een van die volgende verwys na ’n ondernemingsvorm waar die 
persone gesamentlik en afsonderlik aanspreeklik is vir skuld van die 
onderneming?
	


	A. Privaat maatskappy

B. Publieke maatskappy

C. Vennootskap

D. Beslote korporasie
	


	1.2
Watter een van die volgende is nie ’n kenmerk van ’n beslote korporasie nie?
	


	A. ’n Beslote korporasie is ’n regspersoonlikheid apart van sy lede
B. Een tot tien lede
C. Voortbestaan is onbeperk
D. ’n Maatskappy mag ’n belang in ’n beslote korporasie besit
	


	1.3
Die sertifikaat van inlywing van ’n maatskappy dien as bewys dat die
	


	
A.
maatskappy mag begin sake doen.


B.
akte of oprigting geregistreer is.


C.
aanspreeklikheid van aandeelhouers beperk is.


D.
maatskappy volgens die Maatskappyewet geregistreer is.
	


	1.4
Nadat die teikenmark deur die bemarkingsbestuurder gekies is, moet hy ’n 
optimale bemarkingsresep daarstel.  Watter een van die volgende is nie deel 
van die optimale bemarkingsresep nie?
	


	A. Regte hoeveelheid

B. Regte produk

C. Regte prys

D. Regte plek
	


	1.5
Metodes wat deur die fabrikant gebruik kan word om beheer oor die klein- en 
groothandelaar uit te oefen:
	


	(i) Kontrakstelsel

(ii) Direkte verkope

(iii) Finansiële beheer

(iv) Bemarking

(v) Alleenagentskappe
	


	Kies die korrekte kombinasie:
	


	A. (i), (ii) en (iii)

B. (i), (ii) en (iv)

C. (ii), (iii) en (v)

D. (i), (iii) en (v)
	


	1.6
Een van die volgende agente adviseer dikwels die fabrikant omtrent die 
ontwerp van goedere en kan selfs finansiële hulp aan sy prinsipaal verleen.
	


	
A.
Inkoopagent


B.
Verkoopagent


C.
Fabrieksverteenwoordiger


D.
Kommissie-agent
	


	1.7
Die reg wat ’n persoon verkry oor die vaste eiendom van ’n ander persoon aan 
wie hy geld geleen het, word genoem
	


	
A.
sessie.


B.
koopkontrak.


C.
borgskap.


D.
verband.
	


	1.8
Watter een van die volgende is nie ’n nadeel van krediethandel nie?
	


	A. Die krediethandelaar benodig meer bedryfskapitaal.

B. Die risiko van oninbare skulde bestaan altyd.

C. Klante koop meer as wat hulle kan bekostig.

D. Administratiewe koste is laag.
	


	1.9
Die kredietverleningsbeleid van ’n onderneming behels die volgende besluite.  
Watter een is foutief?
	


	A. Grense ten opsigte van risiko’s vir oninbare skulde

B. Kredietstandaarde

C. Kredietvoorwaardes

D. Die vlak van debiteure wat gehandhaaf moet word
	


	1.10
Beefeater Handelaars koop grondstowwe op krediet van Fatima Hardeware, 
betaalbaar binne 30, 60, 90 of 120 dae.  Hierdie vorm van krediet staan 
bekend as
	


	A. krediet op afbetalingverkooptransaksie.

B. krediet op ope rekening.

C. kontrakteurskrediet.

D. faktorering.
	


	1.11
Houers van _______ aandele kom in aanmerking vir dividende nadat die 
vasgestelde dividend op voorkeuraandele uitbetaal is.
	


	A. gewone

B. bonus

C. stigters

D. aflosbare
	


	1.12
Watter een van die volgende risiko’s kan nie verseker word nie?
	


	A. Geld in transito

B. Diefstal

C. Brand

D. Prysskommelings
	


	1.13
Watter een is die basiese vereiste van versekering?
	


	A. Versekerbare belang en goeie trou

B. Sekuriteitstelling en skadeloosstelling

C. Lewensversekering en uitkeerversekering

D. Langtermyn- en korttermynversekering
	


	1.14
Die volgende is oorsake van waardevermindering.  Watter een is die 
belangrikste ten opsigte van rekenaars?
	


	A. Slytasie

B. Veroudering

C. Nuwe uitvindings

D. Afname in vraag na goedere
	


	1.15
Daar bestaan ’n verskeidenheid produksiestelsels.  Watter een van die 
volgende verwys na ononderbroke produksie?
	


	A. Stukproduksie

B. Massaproduksie

C. Reeksproduksie

D. Gedesentraliseerde (matriks-) produksie
	


	1.16
Die volgende is kenmerke van reeksproduksie.  Watter een pas nie?
	


	A. Die aard van die produk is afhanklik van die klant se behoefte en voorskrifte.

B. Meerdoelige masjinerie word gebruik.

C. ’n Taak moet eers voltooi word voordat met die volgende begin kan word.

D. Die hantering van materiaal (onderdele) word beperk.
	


	1.17
Die volgende faktore kan besluitneming as ’n bestuursfunksie beïnvloed.
	


	(i) Inflasiekoers

(ii) Stakings

(iii) Tegnologiese ontwikkelings
(iv) Huidige ekonomiese toestande

(v) Politieke invloede
	


	
Kies die korrekte kombinasie:
	


	A. (i), (iii) en (v)

B. (iii), (iv) en (v)

C. (ii), (iii) en (v)

D. Al die bogenoemdes
	


	1.18
Watter een van die volgende is nie ’n funksie van die Johannesburgse 
Effektebeurs nie?
	


	A. Aandelepryse word daagliks gepubliseer.

B. Die Aandelebeurs weerspieël die ekonomiese toestande in die land.

C. Die Aandelebeurs is ’n skakel tussen die entrepreneur en die belegger.

D. Die Aandelebeurs nooi die publiek deur middel van ’n prospektus om aandele te koop.
	


	1.19
Die volgende is die voordele van ononderbroke of massaproduksie:
	


	(i) Laer produksiekoste per eenheid
(ii) Voorraadhoudingskoste per eenheid is laag
(iii) Die produksieproses is redelik onbuigsaam
(iv) Die gebruik van meerdoelige masjinerie
	


	
Kies die korrekte kombinasie:
	


	A. Al die bogenoemdes.
B. (i), (ii) en (iii)

C. (i), (iii) en (iv)

D. (ii) en (iv)
	


	1.20
Die volgende is voordele van ’n veilige fabrieksuitleg en maatreëls by die 
voorkoming van ongelukke:
	


	(i) Werkertevredenheid

(ii) Bykans geen vervanging van toerusting nie
(iii) Baie min of geen heropleiding nie
(iv) Voorkoming van eise teen die onderneming
	


	
Kies die korrekte kombinasie:
	


	A. Al die bogenoemdes.
B. (i), (ii) en (iii)

C. (i), (iii) en (iv)

D. (i), (ii) en (iv)
	20x3=(60)


	TOTAAL VIR AFDELING A:
	[60]


	AFDELING B
	


	Beantwoord enige TWEE vrae uit hierdie afdeling.
	


	VRAAG 2
	


	Verduidelik die DRIE klassieke / tradisionele vorme of tipes organisasiestrukture.  Bespreek ook die voor- en nadele van elke organisasiestruktuur deur hulle te vergelyk.
	[80]


	VRAAG 3
	


	Keneikwe en sy vriende besluit om ’n vervaardigingsonderneming te stig en dit Kebeli Vervaardigings Beperk te noem.  Noem die soort ondernemingsvorm en bespreek die prosedure wat gevolg word by die stigting van die soort onderneming.  Noem en bespreek die inhoud van die Akte van Oprigting, Statuut en Prospektus.
	[80]


	VRAAG 4
	


	Colgate Palmolive het vir Lindsay Smithers as hulle advertensieagentskap aangestel om hulle nuwe produk te adverteer.  In hulle beplanning van die reklameveldtog, het Lindsay Smithers die volgende aspekte in aanmerking geneem:  publisiteit, die beginsels van reklame, die etiek van reklame, die vereistes van ’n goeie advertensie en die gebruik van televisie as ’n advertensiemedium.  Bespreek elk van die genoemde aspekte volledig.
	[80]


	VRAAG 5
	


	Werknemers van Woolworths, gesetel in Kaapstad (Hoofkantoor), moet verskillende administratiewe take soos rekeningkundige rekords, kosteberekening, begrotings, statistieke en verwante administratiewe pligte noukeurig uitvoer.  Bespreek die administratiewe taak volledig.
	[80]


	TOTAAL VIR AFDELING B:
	[160]


	AFDELING C
	


	Beantwoord enige DRIE vrae uit hierdie afdeling.
	


	VRAAG 6

FINANSIËLE FUNKSIE
	


	6.1 Die boeke van Tshimane-handelaars toon die volgende:  

Bankbalans van R40 000; Debiteure R90 000; Krediteure R84 000; en 
voorraad op hande R12 000.  Bepaal die volgende:
	


	
6.1.1
Vuurproefverhouding

6.1.2 Bedryfskapitaalverhouding

6.1.3 Gee jou eie interpretasie van Vraag 6.1.1 en 6.1.2.
	(6)

(6)

(6)


	6.2
Verduidelik VIER faktore wat die hoeveelheid bedryfskapitaal wat ’n 
onderneming benodig, bepaal.
	(16)


	6.3
Bhekeni-meubileerders ondervind probleme met kredietinvordering.  Verwys 
na die stelling en dui VIER faktore aan wat die vlak van debiteure in ’n 
onderneming bepaal.
	(8)


	6.4
Noem en bespreek DRIE soorte skuldbriewe (obligasies).
	(12)


	6.5
Indien die kosprys van voertuie R200 000 was, verduidelik waarom die bedrag 
in die balansstaat as R140 000 aangetoon word.
	(6)

[60]


	VRAAG 7

PRODUKSIEFUNKSIE
	


	7.1
Noem VIER nadele van massaproduksie.
	(8)


	7.2
Identifiseer die produksiestelsels wat die beste by die volgende soorte 
industrieë pas:
	


	7.2.1 Motorvervaardiging

7.2.2 Vervaardiging van tafels

7.2.3 Huiskonstruksie
	(6)


	7.3
Die volgende kostes verwys na die vervaardiging van tafels:
	


	
Hout wat gebruik is
R153 090


Direkte arbeid

R136 080


Bo-koste


R323 190


Elektrisiteit

R    1 300
	


	
Indien 10 000 tafels vervaardig word, bereken die volgende:
	


	7.3.1 Primêre koste

7.3.2 Eenheidskoste

7.3.3 Totale koste
	(4)

(6)

(4)


	7.4
Noem VYF veiligheidsmaatreëls wat ’n fabriek kan tref om te voorkom dat 
ongelukke plaasvind.
	(10)


	7.5
Noem VYF voordele van kwaliteitbeheer (gehaltebeheer).
	(10)


	7.6
Noem SES voordele wat die regte fabrieksuitleg vir werkers inhou.
	(12)

[60]


	VRAAG 8

ONDERNEMINGSVORME / ONDERNEMING EN SY OMGEWING
	


	8.1
Jy is ’n besigheidskonsultant en een van jou kliënte oorweeg die stigting van ’n 
onderneming.  Bespreek VYF faktore wat in gedagte gehou moet word by die 
keuse van ’n ondernemingsvorm.
	(20)


	8.2
Jy is ’n besigheidskonsultant en een van jou kliënte beplan om Simba 
Droogskoonmakers te stig.  Jy wil hom/haar ontmoedig en adviseer om 
eerder Simba BK te stig.
	


	8.2.1 Noem VYF nadele verbonde aan die stigting van Simba BK.

8.2.2 Noem VYF voordele verbonde aan die stigting van Simba BK.
	(10)

(10)


	8.3
Die beheer oor krediet en die hoeveelheid geld in omloop, is die belangrikste 
funksie van die Reserwebank.  Noem VYF beheermetodes wat die Bank in 
hierdie verband kan toepas.
	(10)


	8.4
Skryf aantekeninge oor die voorsiening van korttermynkrediet aan boere as ’n 
funksie van die Landbank.
	(10)

[60]


	VRAAG 9

ADMINISTRATIEWE FUNKSIE / BEMARKINGSFUNKSIE
	


	9.1
Groot ondernemings is geneig om alle administratiewe take te sentraliseer.
	


	9.1.1 Noem VYF voordele van sentralisasie.

9.1.2 Noem VIER nadele van sentralisasie.
	(10)

(8)


	9.2
Bespreek SES belangrike faktore wat prysbepaling deur ’n entrepreneur 
beïnvloed.
	(18)


	9.3
Jy is die bestuurder van ’n groothandelaar wat spesialiseer in die verspreiding 
van handelstoerusting.  Noem VYF redes wat gebruik kan word om ’n 
vervaardiger van draagbare telefone (selfone) te oorreed om jou 
onderneming in sy verspreidingskanaal in te sluit.
	(10)


	9.4
Verduidelik die funksie van die volgende middelmanne in die 
verspreidingskanaal:
	


	9.4.1 Kommissie-agent

9.4.2 Fabrieksverteenwoordigers
	(6)

(8)

[60]


	VRAAG 10

ALGEMENE BESTUUR / VERSEKERING
	


	10.1
Die doel van kontrole is om die bestuurders te help om die algemene sukses 
van die bestuursproses te verseker.  Hou hierdie stelling in gedagte en 
verduidelik die begrip kontrole as ’n element van bestuur volledig.
	(30)


	10.2
Definieer die volgende konsepte:
	


	10.2.1 Gesag

10.2.2 Spanwydte van beheer

10.2.3 Delegering

10.2.4 Verantwoordelikheid

10.2.5 Koördinasie
	(10)


	10.3
Die eienaars van die Carlton Sentrum in Johannesburg wil hulle gebou 
verseker, maar hulle slaag egter nie daarin om een versekeringsmaatskappy 
te kry wat bereid is om hulle gebou te verseker nie.  Bespreek 
herversekering.
	(10)


	10.4
Jy het ’n lewensversekeringpolis by Old Mutual Versekeringsmaatskappy 
uitgeneem en jy benodig dringend ’n lening by Absa Bank.  Jy besluit om jou 
lewensversekeringspolis as sekuriteit te gebruik.  Bespreek sedering.
	(10)

[60]


	TOTAAL VIR AFDELING C:
	[180]


	TOTAAL:
	400

